
“PËR NE”
Fjala e kryeredaktorit: Mars!

Këtë fjalë “Marsi” do ta hap kështu: Kur nis 
viti i ri, festa e parë që na shkon ndërmend 
është pikërisht “8 Marsi”, dita ndërkombëtare 

e Gruas, të cilën ne gjithmonë e kemi lidhur me 
nënat tona parimisht, duke e simbolizuar kështu 
në një trajtë të re, “Dita e Nënës”. Me të drejtë? 
Absolutisht që po. Por, kohët po ndryshojnë shpejt, 
realiteti sa vjen e bëhet më i njohur për ne, e vitet 
e fundit, tepër tronditës. NE në LIVING gjithmonë 
kemi synuar për të shkruar e folur për të bukurën, 
por pa e lënë asnjëherë mbrapa realitetin. Dhe 
kur na është dashur të shkruajmë për situata të 
rënda, nuk kemi mundur kurrë t’i lëmë emocionet 
e papërfillura, pasi janë ato që na bëjnë “njerëz” e 
janë po ato që prekin lexuesit. 
Kjo letër nuk është vetëm për gjininë femërore, 
të cilës një ditë i falet dashuria e i “thurren lavdet” 
që nuk duhet t’i mungojnë gjithe vitin. Këtë letër 
una dua t’ia dedikoj të gjithëve “NE”, njerëzve. 
Të gjithë atyre djemve, të cilët e shohin nënën 
e tyre si një tempull. Të gjithë bashkëshortëve 
e partnerëve, të cilët zonjat e zonjushat e tyre i 
kuptojnë me sy. Të gjithëve që mikeshave iu rrinë 
pranë pa kërkuar kurrgjë në këmbim. Ju jeni “NE”, 
e kjo ju bën akoma dhe më të dashur. 

Sot, ka kaq shumë etiketime, ka kaq shumë 
gjykim, ka kaq shumë përbuzje, e ç’është më 
lënduesja, shpesh të gjitha këto të ardhura 
nga gruaja për gruan. Marrëdhëniet që 
duam kaq shumë të rregullojmë e t’i kemi të 
shëndetshme në jetët tona, shpesh, nuk janë 
ato që ne mendojmë. Nuk bëjmë dot pa patur 
njëra-tjetrën

Santana Çomora, Editor in Chief

Editor’s Letter

në një botë që me hapa 
galopant egërsohet 
dita-ditës, mbështetja 
e respekti nuk duhet të 
mungojnë, shoqëritë 
zgjidhen, por baza duhet 
të jetë e rëndësishme në 
çdo raport, nga ai më i 
largëti, e deri tek ai që e 
ruajmë si thesarin më të 
shtrenjtë.

Me ardhjen e muajit, në 
rrjetet sociale të “LIVING”, 
shtruam një pyetje “Kush 
është “Gruaja e Vitit” për 
ju?”. Më duhet ta pranoj, 
përgjigjet më kënaqën. 
Zotërinj që me titullin 
“nderonin” bashkëshortet 
e tyre. Një mori e bukur, të 
cilët shpreheshin shumë 
pastër e qartë: “Nëna Ime”. 
Por, kishe dhe nga ato 
vajza, të cilat po aq pastër 
e qartë thoshin: “UNË”. 
Si do komentohej kjo nga 
shumë, e di fare mirë, por 
s’do të ishte e drejtë aspak. 
Në fund të ditës, po të mos 
duam ne veten tonë pikë së 
pari, po të mos mundohemi 
të bëjmë atë më të fortë, ta 

përmirësojmë çast mbas 
çasti, si mund t’i falim 
dikujt atë që nuk e njohim 
se çfarë është. Ndaj, po. 
Konsiderojeni veten “Gruaja 
e Vitit”, ruani marrëdhëniet 
e shëndetshme, ndërtoni 
ura komunikimi, largoni 
atë çfarë nuk ju shërben, 
sakrifikoni pa u vetmohuar, 
duani ashtu siç vetëm 
“NE” mund të duam dhe 
rrëmbeni çdo titull, i cili i 
flet asaj që ju jeni. Jepini 
shembuj të gjithë atyre që 
keni pranë e tregojini se çdo 
gjë nis nga “NE”.

Ndaj, këtë “8 Mars”, në 
ditën tonë festive, e cila 
nuk ka pse gjithmonë 
të jetë e mbushur me 
nocione ekstremiste 
feminizmi, e cila s’ka pse 
të jetë sinonim vetëm i 
buqetave e mesazheve 
dhe festave, e ta quajmë 
“të kryer”, të zgjohemi 
e ta shohim veten në 
versionin tonë më të mirë. 
Dhe po nuk na e hapi 
derën dikush, le ta hapim 
vetë e prapë të vazhdojmë 

të buzëqeshim me kokën 
lart. Jeta është shumë më 
shumë se kaq, e jemi me 
fat po t’i shohim bukuritë 
e saj, që shpesh zbehen 
nga zymtësia e kohërave 
në të cilat jetojmë. 
Me më shumë dashuri 
për njëra-tjetrën e me më 
shumë kujdes për atë 
çfarë themi për “NE”. 

Ju dua shumë të gjitha 
zonjave të mija, ju që 
ju njoh personalisht 
e të gjithave ju që e 
bëni LIVING hapësirën 
elegante që është. 
Gjithmonë e më të forta, 
bashkë!
Gëzuar muajin tuaj!

Santana Çomora

Editor’s Letter

AKTORET QË REVOLTOHEN
PËR TË DREJTAT QË PO HUMBASIN

Frikërat që tjetërsojnë karakterin, për shumicën e 
realitetit, janë kapërcyer sepse pakkujt i ka mbetur 
diçka nga dinjiteti, por në teatër nuk ndodh kështu! Aty 

është luftë e vazhdueshme. Me veten, me tjetrin, e me kohën 
që po tjetërson veten dhe tjetrin. 

Një ngjarje që gazeta e prodhon si lajm të përditshëm, teatri 
e shndërron në ushqim shpirtëror. Të njëjtën gjë ka bërë 
autori italian i pjesës ‘7 minuta’, Stefano Masini, me ngjarjen 
reale që ndodhi në një fabrikë tekstilesh, ku punëtoret u 
rebeluan ndaj kërkesës së pronarëve për të zvogëluar kohën 
e pushimit, me 7 minuta, duke e interpretuar si kërcënim 
ndaj të drejtave të tyre. I nxitur nga kjo, Masini i dha zë 11 
personazheve, duke e tejkaluar faktin konkret, për t’i dhënë 
një përmasë tjetër, atë të nevojës për të drejtën.

Me një gjuhë të thatë, pa lule, si çdo grua përballet 
natyrshëm me mikeshën a kolegen e saj, pa kokëçarje, pa 
dyshime paragjykimesh. Me një dialog të përditshëm, në 
habitatin e tyre, me personalitetin e tyre, me bindjet e tyre 
por, ndërkaq, me përpjekjen e vazhdueshme për të ndikuar 
te mendimet e tjetrës, për të mbrojtur kauzën e përbashkët; 
dinjitetin.

Ajo që udhëheq këtë lloj vetëdije kolektive është Bianka, 
përçuesja e fjalës së ‘udhëheqësve’, te klasa punëtore. 
Yllka Mujo, në këtë rol të prerë, të ftohtë, pa ndryshime 
të herëpashershme humori, me përvojën e një gruaje në 
prag pensioni, nuk e fsheh as ndjeshmërinë, kur historitë e 
kolegeve të saj rrjedhin mes lotëve, nga frika e mungesës 
së parave. Ajo është e para që këmbëngul, për të refuzuar 
propozimin e shefave të tyre, sepse e di mirë që nesër, kur 
rutina ta ketë harruar edhe këtë sakrificë, ka për të qenë 
shumë vonë. Me fuqinë natyrale të zërit dhe autoritetin e 
një gruaje që ka ditur ta vendosë në skenë shumë më herët 
se sa në fabrikë, Yllka Mujo mbetet boshti i përpjekjes, 
ndërgjegjësimit dhe dëshirës për t’i ruajtur bashkëvuajtëset e 
saj nga pesha e shtypjes. 

“7 minutat” e 
gjetën të gatshme 
Driada Dervishin, 
regjisoren që, për 
ndjeshmërinë, in-
teligjencën dhe 
vëmendjen, është 
ndjerë në sintoni 
me këtë pjesë që 
ndodh nga lindje 
në perëndim, në 
njërën nga dho-
mat e fabrikës së 
tekstileve që nuk 
ndriçohet, as nga 
drita e dritareve, 
e as nga gënjesh-
trat e një harmo-
nie të supozuar 
të letrave mura-
le. Ka mjaftuar 
një skenografi e 
thjeshtë, me pak 
ndenjëse, një tav-
olinë pune, dhe 
cohat mbrojtëse 
që vijnë përqark 
të gjithë skenës, 
për të krijuar një 
atmosferë që, në 
fund, qëllimin e ka 
vetëm te dinjiteti i 
grave dhe fjalët e 
tyre.

Nuk ishte shumë e vështirë, për aktoret e teatrit, t’i përshtateshin 
heterogjenitetit të pjesës për të cilën ishin zgjedhur. Thuajse 
secila prej një origjine të ndryshme nga e tjetrës, me përparësen 
e punëtoreve të fabrikës, të ardhura nga vende të ndryshme, siç 
bëhen bashkë prej rastësisë nevojtarët, u mësuan shpejt. Ishte 
pikërisht diferencimi i aksenteve që i jepte dritës ndërmarrjes 
së tyre të prodhimit, duke i sjellë ca nota gëzimi dramës për 
mbijetesë. 

Nëna, bija, bashkëshorte… Në fabrikë, gratë përfaqësojnë 
çdo status të gruas që përpiqet të tregojë veten, të mbrojë 
familjen, të ushqejë të dashurit, të fshihet, të mbrohet dhe, në 
të gjithë këtë luftë të pambarimtë të jetës së saj, të përpiqet 
dëshpërimisht të reagojë pa bujë për frikën e së ardhmes, duke 
na i përcjell në çdo çast, si të ishte edhe pjesë e jona, sepse 
në fakt, realiteti i tyre është i të gjithëve ne. Është i atyre që 
jetojnë mes dukjes dhe zhdukjes, por është edhe i burrave që 
nuk ua dallojnë lodhjen, sfilitjen që vizatohet pas së qeshurës 
së tyre. Se e qeshura ngjan fitimtare, por mban një barrë të tërë 
sforcimesh për t’ia dalë. 

Aktoret e përzgjedhura, e kanë mbështetur interpretimin 
edhe tek ndjeshmëria fizike. Me ecejake valëzuese, prekje 
mbështetëse dhe shikime pyetëse që kërkojnë çdo minutë 
miratimin e tjetrës, për sigurinë e një të ardhmeje të panjohur. 
Driada Dervishi ka bërë bashkë Yllka Mujon, Luiza Xhuvanin, 
Olta Dakun, Zamira Kitën, Rudina Dembacajn, Anila Bishën, 
Alesia Xhemalajn, Adelina Mucën, Paola Kodrën, Ajlin Petrelën 
dhe Xhoana Karajn, për të folur me një zë, për atë që gratë flasin 
rrallë, të drejtën e tyre. 

Në ashpërsinë e një bote që i ka dhënë fuqi vetëm gjakpirësve, 
nevoja bazike e këtyre grave ngjan dëshpëruese, njësoj si 
realiteti, por historitë e secilës, kur t’i dëgjoni, do të zgjojnë pak 
nga njerëzorja që ka humbur. Pas shfaqjeve në 5 qytete, pjesa 
rikthehet në Teatrin Kombëtar Arturbina, në prag të 8 Marsit, në 
datën 5 Mars për të vijuar më pas turin e Shqipërisë. 

GRATË E FABRIKËS
ME AKTORET E SKENËS

“Është privilegj të jetosh me teatrin dhe t’i japësh frymë e zë 
problemeve të shoqërisë”- këto janë fjalët e aktores Luiza 
Xhuvani për gjithë peshën e rëndësinë që i jep zërit të gruas, 
shqiptare dhe jo vetëm, kjo pjesë teatrore. Është privilegj për 
të, të jetojë me teatrin, siç është e ka qenë privilegji i ne të 
gjithëve që teatrin dhe filmin e kemi shijuar përmes saj. 
Në rolin e Odetës, një gruaje që punon bashkë me të bijën 
në fabrikë, pra mosbindja do t’i krijonte dëm të dyfishtë, 
Luiza Xhuvani di ta përcjellë shqetësimin e frikën me 
qetësinë e një gruaje të ditur e të dhembshur, tipare që, a 
prej roleve a prej portretit të saj, i lexohen sidoqoftë, brenda 
e jashtë rolit. Sytë, më shumë se kujtdo, arrijnë t’ia shfaqin 
pasiguritë e një nëne që, megjithatë, këmbëngul deri në fund 
të mbizotërojë dinjiteti. 

 “Të gjithë mendonin që nëse unë do nisja një punë me 
Driadën do të
ishte një komedi, edhe vetë ajo madje. Ndërkohë doja diçka 
të fortë, si monologët e Këpucëve të kuqe, por jo vetëm, doja 
t’u fliste sa grave aq dhe burrave. “7 minuta” ishte ajo që pa 
e ditur kisha ëndërruar, një pjesë që i flet njeriut, një pjesë që 
përfaqëson dëshirën për t’u konsideruar një qenie njerëzore e 
jo një numër.”
Prandaj aktorja dhe producentja e kësaj shfaqje, Rudina 
Dembacaj, nuk rreshti së pohuari, që në krye të punës me 
prova e deri në premierën e saj, se, deri tani, kjo kishte qenë 
pjesëmarrja e saj më e vlefshme në teatër. “Është nder të 
punoj me këto gra kaq të përkushtuara, të mësoj prej tyre”. 
Bashkë me sportivitetin e së folurës së vendit të saj, trimërinë 
interpretative, Rudina e çoi shfaqjen edhe në Lezhë, aty ku, 
më shumë se kund tjetër, lëkura e saj shndrin nga krenaria. 

““7 minuta” është një tekst koral me 11 zëra, i cili synon të 
provokojë debatin demokratik. 
Teatri nuk është thjesht një shfaqje, është një përvojë kolektive 
e cila provokon mendimin apo ngre pyetje të cilave ndoshta 
vetëm bashkë, mund t’u japim përgjigje. 
Ajo që më ka munduar vazhdimisht gjatë provave është 
pyetja: Individi apo kolektivja: sa personalja ka shkatërruar apo 
çekuilibruar të mirën tonë të përbashkët? 
Sa nga këto 7 minuta falim çdo ditë duke menduar gjoja për 
të mirën tonë personale e të momentit, duke mos menduar që 
pothuajse jemi futur në qerthullin  e një skllavërie moderne na 
vë përpara zgjedhjes : bukën e gojës apo dinjitetin?
“7 minuta” vijon në vazhdën e dëshirës sime për t’u fokusuar 
tek teatri social, njerëzor, ai teatër që të dhuron kënaqësi, 
por ndërkohë i ndihmon njerëzit të bëhen më të mirë- e në 
fund të fundit a nuk na mëson teatri dinjitetin për të punuar 
për shoqërinë njerëzore, duke folur për problemet e kohës ku 
jetojmë?”

Luiza Xhuvani

Rudina Dembacaj

Driada Dervishi

Privilegji i saj dhe 
ne të gjithëve

Bukën e gojës apo 
dinjitetin? 

7 minutat që kisha 
ëndërruar

“Grua! Forca jote është e pazëvendësueshme! Përkushtimi, 
durimi, dhe aftësia jote për të përballuar sfidat janë 
superfuqi! Ndihu krenare për to!” Askush nuk e di që Sabina 
është në pritje të një fëmije, as e ëma e saj me të cilën punon 
në të njëjtin repart të fabrikës. Prandaj pasiguria është më 
e madhe, por më e heshtur. Aktorja korçare Paola Kodra 
me vërtetësinë e një fëmije që pret një fëmijë, por dhe ca 
dëshirave që ia drejton ëndrra për jetën e re, bëhet drita dhe 
heshtja e të gjithave. Bashkë me interpretimit e saj në këngë, 
aktorja bëhet zëri i parë dhe i fundit i një shfaqje që zien e 
gjitha në mendime.   

Nuk është kaq e thjesht të mbash peshën e shqetësimeve 
të mikeshave të tua, ca më tepër të të duhet të ndriçosh 
pavetëdijen e tyre. Me rigorozitetin e një punonjëse të kalitur, 
dinjitetin dhe autoritetin e një gruaje që nuk i ka mbetur edhe 
shumë për të kaluar në jetë, Bianka e Yllka Mujos është nyja 
e ngjarjes, siç ka qenë Yllka Mujo nyja e të gjitha ngjarjeve 
teatrore, në dekada, me pushtetin e talentit të saj. 

Me moskokëçarjen e një gruaje të butë, që duhet të duket e 
fortë, Greta hera herës, bashkë me revoltën ndaj kolegeve, për 
ta nxënë realitetin që po i mbyt të gjitha, shfryn edhe te shishja 
e birrës. Zëri i lartë që i drejtohet disa prej punonjëseve të tjera 
të fabrikës, bashkë me domosdoshmërinë për të kapërcyer 
pasiguritë, kërkon të jetë bindës ndaj të tjerave. Aktorja Olta 
Daku siç mund të vëmë bast se çdo rol që merr përsipër është 
sikur të ishte shkruar enkas për të, edhe këtë herë, me gjithë 
dramaticitetin e të gjithë atmosferës së fabrikës, arrin të dal 
jashtë gjendjes së gjindjes, për t’i dhënë atij lëmi pikëpyetjesh 
e frikërash, kurajën e vetironisë së saj. 

Paola Kodra 

YllkaMujo

Olta Daku

E vërtetë si 
fëmija që pret

Drita e fabrikës 

Vetëdija e teatrit dhe 
pushteti i aftësisë së saj 

Publiku nuk e kupton gjithmonë nëse janë rolet ato që i 
japin tiparet dalluese një aktori, apo nëse rolet që zgjidhen 
për të kanë tiparet që ai ka. Sidoqoftë, energjia e aktores 
Zamira Kita, në shfaqen “7 minuta” është ajo që i kemi 
njohur çdo herë, në ekran dhe përtej tij. Roli ishte i prerë dhe 
këmbëngulës, me vendosmërinë për të mos dalë nga zona e 
rehatisë, për të mos iu qasur fare rrezikut. A nuk bëjnë këtë 
shumica e grave të thjeshta?! Të atyre që luftojnë çdo ditë 
vetëm që të ushqehen, që pranojnë, që durojnë?! Zamira 
Kita i përcjell këto gjendje të gruas me zë dhe figurë. Shpesh 
herë nuk dimë t’i lexojmë, por plastika e portretit të Zamirës 
do t’ju kujtojë që si ajo, keni parë me qindra. 

“Ndonjëherë, nga ato 7 Minuta që duken pak, varet e gjithë 
e ardhmja jonë”, aktorja Xhoana Karaj e ka kuptuar që në 
fillim këtë, që me rolet e para, prandaj e njeh rëndësinë e çdo 
minuti në skenë, që e ardhmja t’i japë dinjitetin e roleve që 
sapo ka nisur.

Zamira Kita

Xhoana Karaj

Ajlin Petrela

Realiteti i gruas 
me zë dhe figurë

Ndonjëherë, nga ato 7 Minuta që duken 
pak, varet e gjithë e ardhmja jonë

Mbi të gjitha, 
e drejta e gruase drejta e gruas 

“Misioni i teatrit është t’u japë zë problemeve që na prekin të 
gjithëve, e sa bukur është kur i jep zë të drejtave njerëzore 
e mbi të gjitha të drejta të femrave. Se ashtu siç Zoti i krijoi, 
të brishta por uragan, ashtu meritojnë të trajtohen.”-Jola nuk 
shfaqet çdo çast, por është përherë aty, me vullnetin për të 
kërkuar të drejtën. 

“Ftesën me zor e kam pritur, pasi me Driadën kam një CV 
prej 11 vitesh në skenë bashkë, ku e them me plot gojën se 
kanë qenë të suksesshme. Bërja bashkë e këtyre vajzave 
dhe grave ishte një dhuratë e jashtëzakonshme. Më vjen 
mirë që përzgjedhja e veprës që Driada ka bërë është një 
vepër që na prek të gjithave. Kam dëgjuar komente që 
njerëzit janë përlotur nga kjo shfaqje. Të njëjtën gjë ndiejmë 
edhe ne kur jemi në këtë skenë. Edhe pse ka qenë e vështirë 
për gjetjen e sallave për të bërë prova, them që kjo shfaqe 
duhet të shfaqet jo vetëm në Tiranë, por edhe në rrethe të 
tjera.”

Alesia Xhemalaj është nga Vlora dhe aksentin e këtij qyteti 
duhet të përfaqësonte në fabrikë, por zgjodhi të flasë me 
gjuhë letrare, dhe mirë bëri, se as dinjiteti e as e drejta nuk 
kërkohen me ashpërsinë e një gjuhe që ti nuk e ke zgjedhur. Si 
një prej punonjëseve më të reja të fabrikës, por edhe një prej 
aktoreve më të reja të skenës së teatrit, Alesia foli me zërin e 
moshës dhe të të gjitha arsyeve pse respekti meritohet, në çdo 
moshë.

Adelina Muça

Alesia Xhemalaj

Anila Bisha

Këto gra ishin dhuratë 
e jashtëzakonshme 

E bukura nga Vlora

Dinjiteti mbi të vërtetën 

Me gjuhën e Tironës, aktorja Anila Bisha, përfaqëson në 
shfaqje çiltërsinë e atij që populli e quan babaxhanllëk. E 
ndikuar edhe nga paqtësia e fesë dhe naivitetit me të cilin ajo 
të ndërton, roli i Bishës kishte vëmendjen që meriton mungesa 
e saj në teatër. 
“Duhet të luftojnë shumë, e vërteta është se vendi i punës 
është i rëndësishëm, por edhe dinjiteti është i rëndësishëm. 
Gratë duhet të luftojnë për të drejtat e tyre”, shprehet aktorja 
Anila Bisha.

Të rralla janë ato personazhe që jetojnë ende 
jashtë teknologjisë dhe zhvillimeve të kohës, 
duke u përpjekur të ruajnë me fanatizëm 

rutinën dhe duke u kapur fort pas idesë se vetëm ajo 
mund t’i shpëtojë nga kjo botë frenetike. Mikrobota 
e tyre është streha më e mirë, është vendi ku gjejnë 
paqen e duan të bëjnë katarsisin e vazhdueshëm, 
për t’u ndier të qetë e të mbrojtur nga ato që shohin 
e dëgjojnë në jetën e përditshme. E tillë rezultoi për 
mua para pesë vjetësh Florenca Bellova, partnerja 
e aktorit të njohur Artan Imami. E takoj përsëri, me 
idenë se gjërat kanë ndryshuar, si për mua, edhe 
për atë. Në të vërtetë, e gjej më hermetike. Ka të 
njëjtin stil jetese: spartane në disiplinat e saj dhe 
në përpjekje të vazhdueshme për të qenë nënë e 
devotshme dhe shembull për të bijën, duke i kultivuar 
asaj vlerat më të mira të një shoqërie idilike. 
Në një rrëfim ekskluziv për “Living”, Florenca Bellova 
rrëfehet si para pasqyrës, duke qenë vetvetja jo 
vetëm me realitetin që e rrethon, por edhe për 
marrëdhënien me aktorin e famshëm, pengesat për të 
qenë aty ku dëshiron dhe projektet kinematografike. 

Të rralla janë ato personazhe që jetojnë ende jashtë teknologjisë dhe zhvillimeve të kohës, 
duke u përpjekur të ruajnë me fanatizëm rutinën dhe duke u kapur fort pas idesë se vetëm 
ajo mund t’i shpëtojë nga kjo botë frenetike. Mikrobota e tyre është streha më e mirë, 
është vendi ku gjejnë paqen e duan të bëjnë katarsisin e vazhdueshëm, për t’u ndier të 
qetë e të mbrojtur nga ato që shohin e dëgjojnë në jetën e përditshme. E tillë rezultoi për 
mua para pesë vjetësh Florenca Bellova, partnerja e aktorit të njohur Artan Imami. E takoj 
përsëri, me idenë se gjërat kanë ndryshuar, si për mua, edhe për atë. Në të vërtetë, e 
gjej më hermetike. Ka të njëjtin stil jetese: spartane në disiplinat e saj dhe në përpjekje të 
vazhdueshme për të qenë nënë e devotshme dhe shembull për të bijën, duke i kultivuar 
asaj vlerat më të mira të një shoqërie idilike. 
Në një rrëfim ekskluziv për “Living”, Florenca Bellova rrëfehet si para pasqyrës, duke 
qenë vetvetja jo vetëm me realitetin që e rrethon, por edhe për marrëdhënien me aktorin e 
famshëm, pengesat për të qenë aty ku dëshiron dhe projektet kinematografike. 

Nga: Santana Çomora 
Fotografia: Simone Falcetta
Fashion Editor: Selin Bursalioglu 
Make up artist: Elena Pivetta

Partnerja e Artan Imamit
FLORENCA BELLOVA NË NJË RRËFIM PA FILTRA

1 - Ritakohemi pas pesë 
vjetësh. Shumë gjëra kanë 
ndryshuar që nga ajo kohë. 
Më bëhet qejfi që i drejtohesh 
përsëri “Living”. Si ka qenë ky 
pesëvjeçar për ty, jo vetëm në 
aspektin profesional, por edhe 
në atë personal?

Kanë qenë pesë vite të 
vrullshme të rritjes së të 
voglës sime, Audrey Maëlle. 
Dita ime rrotullohet rreth saj, 
që nga shkolla e deri tek 
aktivitet jashtëshkollore. Nga 
pikëpamja profesionale mund 
të them se kam pasur projekte 
ndërkombëtare që dukej sikur 
do të realizoheshin, por për një 
arsye apo një tjetër, nuk shkuan 
ashtu siç duhej.

Ka rreth një vit që kam ndryshuar 
agjentin e filmit. Tashmë jam 
lidhur me një nga agjentët më të 
rëndësishëm dhe të njohur, Luka 
di Nardo dhe studion e tij CDA 
STUDIO DI NARDO në Romë. 
Para se ta takoja Lukën pata fatin 
të isha shumë pranë një projekti 
të HBO-së, me regji të Paolo 
Sorrentino-s, “THE NEW POPE” 
(me Jude Law e John Malkovich) 
Anna Maria Sambucco-s (në 
kastën e  Sorrentino-s). E 
njëjta kastë më ka kërkuar të 
marr pjesë në provimin për 
një serial që ka dalë tashmë 
në “Amazon Prime”, me regji 
të Gianluca Tavarelli-t dhe me 
pjesëmarrjen e Kim Rossi Stuart: 
“Everybody Loves Diamonds”. 
Do të interpretoja rolin e Judith 
De Witt, drejtoreshës së një 
qendre diamantesh në Anversë, 
e cila u grabit nga një hajdut. 
Një histori bazuar pak a shumë 
në fakte reale. Roli i Judith-ës 
ishte shumë i rëndësishëm, por u 
përzgjodh një aktore norvegjeze 
më e madhe se unë në moshë. 
E njëjta kastë më përzgjodhi 

për  audicion për një rol tjetër të 
rëndësishëm, në filmin e fundit 
të Paolo Sorrentino-s, po dhe aty 
besoj se ka qenë i njëjti problem 
skenik, duke qenë se dukesha 
më e vogël nga ç’jam. Një film 
në të cilin mora pjesë me shumë 
qejf ishte ai që u xhirua në 
Shqipëri, “Gjirokastra”, me regji 
të një regjisori rus, Yuri Arabov. 
Pjesa ime nuk ishte shumë e 
rëndësishme, por projekti më 
interesonte artistikisht. Në të 
njëjtin film kishte një pjesë të 
vogël dhe Artani.

Për sa i përket Audrey-t, 
ajo ka pasur një zhvillim të 
jashtëzakonshëm. Që kur ishte 
pesë vjeç dinte të lexonte dhe të 
shkruante në tri gjuhë: frëngjisht, 
italisht dhe anglisht. Tani flet 
dhe gjuhën amtare, ka ecur 
mjaft mirë me shqipen. Është 
në klasën e katërt fillore në një 
shkollë ndërkombëtare franceze. 
Jam unë ajo që e ndjek nga ana 
pedagogjike dhe përveçse e bëj 
me shumë dëshirë, deri diku 
jam e detyruar që ta mbikëqyr 
vetë edhe për shkak të krizës së 
sistemit shkollor. Audrey që pesë 

vjeçe ka nisur të luajë në piano 
dhe është vërtet e talentuar. 
Ka kujtesë të jashtëzakonshme 
dhe vesh absolut. Duke qenë se 
është rritur me muzikën, mbi të 
gjitha me atë klasike, gjithçka i 
ka ardhur në mënyrë natyrale. 
Interpreton në piano me një 
ndjesi dhe inteligjencë prej të 
rriture. 

Para pak muajsh edhe Audrey ka 
nisur të bëjë aktoren. Ka pasur 
kërkesë për një film autobiografik 
të Francesca Comencini-t, e 
bija e regjisorit të madh italian 
Luigi Comencini. Gjatë këtyre 
ditëve na kanë ardhur kërkesa 
për një film të ri, të një regjisori 
të njohur italian në bashkëpunim 
me një anglez, drejtuar nga 
Keira Knightley, Alicia Vikander, 
Aleksander Skarsgard. Dy filma 
në të cilët ka marrë pjesë janë 
“HERE AFTER”, me regji të 
Roberto Salerno-s (producent i 
njohur amerikan) dhe “IN THE 
HANDS OF DANTE” i Julian 
Schnabel-it, bazuar mbi librin me 
të njëjtin titull të Nick Tosche-s. 
Audrey ka një pjesë shumë të 
bukur dhe të rëndësishme, të 
voglën Gemma Donati, gruan 
e ardhshme të Dante Aligerit. 
Këtë verë patëm një takim me 
regjisorin e filmit në Romë. Në 
takim ishim ne të dyja. E pranoj 
që isha e emocionuar, duke qenë 
se jam admiruese e Schnabel-it 
dhe artit të tij. Ai u mahnit nga 
Audrey dhe e quajti “gjeni”. 
Ishte mahnitur nga dy gjëra: nga 
monologu i Shekspirit që vetëm 
9 vjeç ta sillte në atë mënyrë, si 
dhe për pjesët që Audrey kishte 
interpretuar në piano. Në set 
Audrey ishte në krah të vajzës 
së Isabelle Huppert-it. Tashmë 
presim shfaqjen e filmit.

2- Vazhdon të jetosh në 
mikrobotën tënde të shkëputur 
nga gjithçka: e njëjta rutinë, pa 
lajme, pa televizion, me regjim 
ushqimor konsistent, disiplinë 
fizike, dashuri për kafshët, 
por ama tashmë me një faqe 
“Instagram”-i...

Vazhdoj të njëjtën rutinë 
spartane. Gazetat i lexoj rrallë, 
sidomos ato shqiptare, që 
më duken mediokre, vulgare, 
jokompetente dhe toksike. 
Kanalet shqiptare pothuajse nuk 
i ndjek. Shoh vetëm BBC, CNN, 
EURONEWS  dhe ndonjë film 
në ndonjë platformë dixhitale. 
Ama mund ta them me bindje 
që besnikja ime e përhershme 
është radioja, në veçanti “France 
Culture”, për temat që trajton dhe 
profesionalizmin e lartë. Që nga 
koha kur jetoja në Paris, në vitin 
2012, është e vetmja që më bën 
zgjimin në orën 6:00 të mëngjesit. 
Edhe Audrey pëlqen të dëgjojë 
podkaste me aventurat e Tintinit 
të Herge, me autorët klasikë, 
si: Dikens, Kipling, Verne. Jam 
e lumtur që ashtu si unë, edhe 
Audrey është dëgjuese e rregullt 
e radios. “Instagram”-i... kam 
qenë e detyruar ta hapja, nga 
agjenti im i ri, i cili më bëri të ditur 
se është e pamundur të punosh 
në këtë sektor pa pasur një faqe 
tënden.
Vazhdoj të mbaj të njëjtin regjim 
ushqimor gjysmëvegjetarian dhe 
plot shije. E njëjta vlen edhe për 
Audrey-in, e cila nuk njeh ushqim 
ndryshe, si të skuqurat dhe pijet 
me gaz. Fatmirësisht, nuk ka as 
kuriozitet t’i provojë. 
Dashuria për kafshët vazhdon, 
duke u lidhur fort edhe me 
kafshët e braktisura nëpër rrugët 
e Tiranës. Thonë se ashtu siç 
trajton kafshët, trajton edhe 
njerëzit. Në Shqipëri ekziston një 
qasje injorante ndaj kafshëve 

që lihen në mes të rrugës dhe 
keqtrajtohen. 

3 - Sot më duket se Tirana 
është bërë lëkura jote e dytë. 
Ndihesh më e afërt me këtë 
qytet? Çfarë mendon se ka 
ndryshuar në marrëdhënien 
tuaj? 

Mund ta pranoj që është qyteti 
i vetëm në të cilin nuk kam 
arritur të integrohem dhe nuk 

kam gjetur kurrë paqe, sidomos 
vitet e fundit. Të jem e sinqertë, 
nuk e dua. E vetmja pjesë që e 
dua vërtet (motivi kryesor prej 
të cilit nuk largohem dot) është 
parku i liqenit, që çdo mëngjes e 
përshkoj me gëzim me biçikletë 
dhe më jep paqe shpirtërore. 
Pastaj, pjesa tjetër më duket 
kaotike dhe jopraktike. Të mos 
flas pastaj për banorët e Tiranës, 
që më duken të paedukatë dhe 
shumë pak të qytetëruar. Nuk e 
njohin empatinë. Rinia përdor një 
gjuhë të turpshme dhe rrotullohet 
rreth një jetë materialiste, nuk 
dinë të dallojnë të mirën nga e 

keqja,nuk njohin masën dhe nuk 
kuptojnë ku fillon dhe mbaron 
lirija e tyre në lidhje me tjetrin. Kjo 
vjen nga një edukim i gabuar.  

4. - Na fol pak për shërbimin 
tënd të fundit fotografik, të cilin 
po e bëjmë publik në “Living”. 
Si lindi ideja? Fotografi? 
Fashion Editor-i? 

Ideja lindi nga nevoja për të 
pasuruar portofolin. Agjenti im më 
la të kuptoja që unë dhe Audrey 
duhej të kishim fotografi të reja. 
Së bashku me një nga grimieret 
më të njohura, Elena Pivetta, e 
cila punon për revista të njohura 
si “Grazia” dhe “Vanity Fair” e 
me një nga fotografët më në zë, 
Simone Falcetta, realizuam këtë 
shërbim fotografik. Gjithçka u 
zhvillua në Milano. Pika kryesore 
ishte fashion editor-i turk Selin 
Bursalioglu, i cili solli gardërobën 
e fundit të markave të njohura, 
si: “Valentino”, “Gucci”, “Celine”, 
“Versace”, “Redemption”, etj. 

5 - Mendon se i je përkushtuar 
më shumë rritjes së Audrey-t 
dhe partnerit tënd, Artan 
Imamit, duke harruar pak a 
shumë veten?

I jam përkushtuar tërësisht të 
voglës dhe Artanit, shtëpisë, 
kafshëve dhe gjithçkaje që 
rrotullohet rreth tyre. Nuk dua 
ta delegoj rolin tim si nënë. 
Jam e devotshme ndaj tij dhe 
dua t’i mësoj vajzës gjithçka 
që mundem. Në këtë mënyrë, 
Artani është i lirë t’i kushtohet 
projekteve të veta, sepse merrem 
unë me çdo gjë. Tashmë po 
bindem se ka ardhur çasti që të 
punoj me kohë të plotë dhe t’i 
kushtoj më pak kohë shtëpisë. 

Duhet ta them që jam e 
pranishme në çdo projekt teatral 

të tij, shkëmbejmë mendime 
dhe përpiqem ta ndihmoj. Një 
nga shfaqjet e fundit të vëna në 
skenë, ia mundësova unë duke 
kontaktuar direkt me autorët e 
shfaqjes nga Parisi “Shtëpiake të 
dëshpëruara”. Pasi e lexova, u 
këshillova me Artanin për ta vënë 
sa më shpejt në skenë, duke 
qenë se skenari ishte shumë 
argëtues dhe i përshtatej një 
publiku të gjerë, që e gjen veten 
lehtë në këto shfaqje. Dhe vërtet 
rezultoi e suksesshme, duke u 
shfaqur rreth një vit e gjysmë, 
sepse treshja fantastike Artan, 
Indrit dhe Gentian arritën ta 
përvetësonin mirë, duke shtuar 
edhe elemente nga ana e tyre.

6 - Nëse bëjmë një analizë dhe 
i vendosim gjërat në peshore: 
çfarë ke humbur dhe çfarë ke 
fituar nga kjo marrëdhënie? 

Nga kjo marrëdhënie pjesa 
më e rëndësishme është dhe 
mbetet vajza ime. Por, nga ana 
tjetër, kam humbur mundësinë 
për të pasur pozicione pune 
prestigjioze, si për shembull të 
vazhdoja të punoja në sektorin 
diplomatik. Kam humbur 
pavarësinë, sidomos atë 
materiale, që të bën të ndihesh 
e sigurt. Në projektet e mia 
nuk marr asnjëherë mbështetje 
nga partneri, ndërkohë që unë 
përpiqem gjithmonë ta mbështes. 
Për fat të mirë, mamaja dhe 
babai mbeten gjithmonë 
mbështetësit e mi kryesorë, 
duke u kujdesur që të mos më 
mungojë asgjë, dhe duke pasur 
gjithnjë besim tek unë. Këtë e 
vlerësoj shumë dhe më bën të 
ndihem e sigurt!

7- Sa xheloz është ai ndaj teje 
dhe çfarë xhelozie është?

Ai është mjaft xheloz, por nuk 

e tregon. Gjithsesi, nuk është 
se ia jap mundësinë të jetë, 
pasi përditshmëria ime është 
e parashikueshme dhe e 
kufizuar nga lëvizjet në lidhje 
me Audrey-n. Nuk i pëlqen 
as që vazhdoj projektet e mia 
artistike, që mendoj të kthehem 
së shpejti për të jetuar në Itali 
apo Francë dhe që t’i rikthehem 
të qenët e pavarur. Ky është 
një lloj egoizmi nga ana e tij, që 
në planin afatgjatë e konsumon 
marrëdhënien.
Duhet thënë se unë po jetoj një 
jetë që e kam ndërtuar vetë me 
durim, me shumë punë e disiplinë 
dhe mbi të gjitha me pasion për 
gjithçka që ndërmarr. Ndaj më 
rëndon edhe më shumë nëse e 
hedh tutje, sikur të mos kishte 
ekzistuar para kësaj lidhjeje.

8- Sa i afërt është ai me 
Audrey-n dhe nga ka marrë më 
shumë ajo?

Audrey është jashtëzakonisht 
e lidhur me mua, për rrjedhojë, 
marrëdhënia e saj kryesore është 
me mua. I ati është i pranishëm 
në çdo çast të ditës dhe 
pothuajse kudo ku jemi bashkë, 
por duke qenë se nuk është 
shumë aktiv me jetën sportive, 
nuk merr pjesë në aktivitete 
si kalërimi, çiklizmi, tenisi apo 
thjesht për një shëtitje në park. 
Audrey ushtrohet pothuajse çdo 
ditë në piano, të paktën një orë 
e gjysmë ose dy në fundjavë 
kur nuk ka shkollë dhe lexon me 
shumë dëshirë. Dëgjojmë shumë 
muzikë dhe nëse nuk dalim 
merremi me sport në shtëpi... 
tenis dhe volejboll në dhomën 
e ndenjjes ose kërcim me litar. 
Rreth orës 8:00, pas darkës 
dhe dushit, përgatis Audrey-n 
për shtrat dhe rreth orës 20:30 - 
21:00 ajo është në gjumë. Nuk ka 
kompromis për gjumin!

Mbrëmjeve nuk dal kurrë pas 
orës 7:00. Vetëm kur ka ngjarje 
të rralla (koncerte të muzikës 
klasike ose balet në Opera). Kjo 
është ajo që kam marrë nga 
prindërit e mi të mrekullueshëm, 
një edukim shembullor, plot 
dashuri dhe harmoni.









Ndihemi mirë që jemi 
kthyer. Kjo është 
kopertina e parë e 

rubrikës sonë për këtë vit 
dhe ne donim të sjellim asgjë 
tjetër, veç se më të mirën për 
lexuesit tanë besnikë, ndaj 
dhe zgjodhëm një figure tepër 
interesante për të ndarë me 
hijeshi kopertinën e “LIVING” 
dhe historinë e saj personale 
me të gjithë ju. Le të vijojmë me 
një nga intervistat të përgjigjura 
më bukur të rubrikës sonë të 
vogël. 
Szilvia Budafoki. Jo një emër i 
njohur në “hemisferën e gjerë” 
të Tiranës, por me siguri një 
grua që do të ishit me fati ta 
hasnit një ditë. Që në momentin 
e parë që rashë në kontakt me 
të, u ndesha me një qëndrim 
tejet pozitiv. Ai i një personi të 
mirëkulturuar, i cili është gati 
për çdo gjë me një vizion dhe 
dëshirë për të përfunduar me 
një rezultat të mirë, ashtu siç 
ishte kjo intervistë për mua. 
Në fillim komunikimi ynë ishte 
vetëm “online” dhe kur e pashë 
për herë të parë në një foto, 
shtanga. Një nga femrat më të 
bukura me të cilën kam rënë në 
bisedë. Me kalimin e kohës dhe 
ndërsa ajo po ndante më shumë 
për veten me mua, zbulova ( 
çfarë prisja qartë ), se zonja e 
hijshme me origjinë hungareze, 
ishte jo vetëm e bukur, por 
edhe aq interesante. Jeta e 
saj këtu në Tiranë, të cilën ajo 

Sa të huaj, 
aq edhe shqiptarë

Nga: Kostandin Feshti
Fotografia: Renato Hyselli



e ndan me familjen e saj të 
dashur, ajo e mëparshme duke 
shkuar sa në Itali, Hungari dhe 
Austri si modele (po, ju e lexuat 
plotësisht drejtë, “modele” ) dhe 
tani, profesioni i saj me kohë të 
plotë si një “Lidership Trainer”, 
për të cilin, në vitin 2021, ajo 
mori një diplomë pasuniversitare 
si “Corporate and Executive 
Coach”. Një punë që Szilvia e 
merr mjaft seriozisht dhe e ka 
shumë pranë dhe të dashur për 
zemrën e saj, duke dashur të 
përmirësojë njerëzit dhe aftësitë 
me të cilat ata “notojnë” përmes 
një bote të zënë, të ngarkuar 
dhe të egër si ajo e biznesit. 
Duke pasur më shumë se 1000 
orë seanca trajnimesh, duke 
shërbyer gjithashtu si anëtare e 
“ICF”-së, ajo ndau me mua se 
fusha e saj më tërheqëse dhe 
kryesore lidhur me kërkimin 
është “Motivimi”. Goxha hyrje, a 
kam të drejtë?!

Por le të kthehemi pak në kohë. 
Pas modelimit për një kohë 
të mjaftueshme, në moshën 
23-vjeçare ajo kthehet në 
Budapest dhe fillon universitetin, 
për të cilin mori diplomën e parë 
në “Inxhinieri Ekonomike”. Gjatë 
studimeve, Szilvia themeloi 
kompaninë e saj të parë ( 
menaxhim programi, menaxhim 
i faciliteteve, rekrutim ), të 
cilën e drejtoi me mjaft sukses 
për më shumë se 10 vjet. Pas 
lindjes së fëmijës së saj të dytë 
( ajo është nënë e dy fëmijëve 
të bukur, një djali dhe një vajze 
), ajo shiti aksionet e saj të 
kompanisë për t’u bërë nënë 
me kohë të plotë - një periudhë 
për të cilën ajo shprehet kështu: 
“Më pëlqeu shumë” . Më pas, 
së bashku me familjen e saj ata 

shpërngulen në Arabinë Saudite 
për shkak të karrierës së 
bashkëshortit të saj. Për kohën 
e kaluar aty, Szilvia më rrëfeu 
këtë informacion: “Unë i dua 
shumë bizhuteritë, ndaj gjatë 
kësaj periudhe të shpenzuar 
andej, jam marrë me tregtinë e 
diamanteve dhe bizhuterive”. 
2017 ishte viti, në të cilin ajo, 
një sipërmarrëse e arrirë në 
atë kohë, ashtu si dhe vazhdon 
të jetë dhe sot, u përkushtua 
totalisht ndaj “trajnimit” dhe 
“coaching”-ut. 
Më pas, takimi me të në 
shtëpinë e saj për të shkrepur 
fotot që kemi përdorur për 
intervistën, më bëri të kuptoj 
se ajo ishte po aq e ngrohtë, 
e bukur dhe elegante, aq sa e 
prisja unë të ishte, me indicie 
nga komunikimi ynë virtual. E 
bëri gjithçka kaq të lehtë.
Por, për të mësuar më shumë 
rreth saj, stilin e jetës që e 
ndihmon të ruajë fizikun e 
saj si një “modele e vërtetë”, 
jetën që ka ndërtuar këtu në 
Tiranë me familjen, angazhimin 
“ndërkombëtar” lidhur me 
punën, ju ftoj të gjithëve të 
vazhdoni të lexoni intervistën 
e mëposhtme. Lexim të 
këndshëm!

 



1. Si personazhi ynë i parë në kopertinë për 
rubrikën këtë vit të ri, dua ta nis intervistën 
me një pyetje të thjeshtë, por të elaborueshme 
( qesh ): Si është jeta Znj. Szilvia?
E shkëlqyeshme, nuk mund të ankohem! Jam 
mirënjohës që jam kopertina e parë e vitit 2024 
në “LIVING”.

2. Nga ajo që keni ndarë me mua, mund t’i 
siguroj lexuesit tanë që bëni pak nga gjithçka, 
por, cila është ajo gjë, në mënyrë specifike, 
për të cilën do të thoshit se jeni “më e 
mira”? Të jesh një sipërmarrës, një trajnere 
ekzekutive, një nënë, një grua? Apo jeni më e 
mira nga më të mirët në çdo aspekt? 
Si profesioniste, fokusohem 100% në trajnimet 
e mija. E bëj, sepse jam e motivuar duke parë 
ndikimin e tyre tek klientët e mi. Dhe sa i përket 
rolit tim si nënë dhe bashkëshorte, përpiqem ta 
“drejtoj” familjen sa më mirë që mundem. Në 
fund të fundit, ndonjëherë kërkon shumë energji, 
por mundi më kthehet mbrapsht në dashuri dhe 
vëmendje nga bashkëshorti dhe fëmijët e mi, gjë 
që të bën të ndihesh absolutisht shumë mirë dhe 
është padyshim shpërblyese si ndjesi.

3. Fillimet tuaja janë aq të rëndësishme 
akademikisht, aq sa duken dhe “argëtuese”. 
Një modele që udhëton nëpër Evropë, punon 
me kompani të mëdha. Ju keni vazhduar 
më pas për t’u bërë një biznesmene e arrirë, 
sipërmarrëse dhe jo vetëm. A jeni e bindur se 

udhëtimi është ai që ka më shumë rëndësi në 
jetën e dikujt, jo vetëm destinacioni?
Qëllimi është shumë i rëndësishëm, por kërkon 
një strategji, një strategji se si ta arrijmë atë. 
Gjatë udhëtimit, ne ecim drejt qëllimit me hapa 
të vegjël, ndërsa fitojmë përvojë dhe rregullojmë 
gjërat që na dalin rrugës, ndaj më duhet të 
them se është një kombinim i të dyjave. Duke 
shijuar udhëtimin, patjetër, por gjithashtu duke u 
përpjekur të mbani një vizion të qartë se ku po 
shkoni.

4. Duke qenë se keni kaluar kohë në 
Budapest, Vjenë, Milano, në Arabinë Saudite 
gjithashtu, për shkak të çështjeve familjare, 
çfarë do të thoni tani për Tiranën? Si po ju 
trajton qyteti ynë? A po e shijoni kohën që po 
kaloni këtu?
Po më pëlqen shume! Ndjej se është si Italia 
në fillim të viteve ‘90, ose si Hungaria në mesin 
e viteve ‘90. Njerëzit janë të sjellshëm dhe të 
disponueshëm, qyteti është i sigurt, ushqimi 
është i shijshëm, veçanërisht peshku. Tirana po 
zhvillohet dita-ditës, është “një treg në zhvillim” 
në fund të ditës. Ekzistojnë mijëra mundësi 
“pothuajse të pakufishme” nëse mund t’i kuptoni 
me sukses ato e t’i bëni tauajat.

Sa të huaj, 
aq edhe shqiptarë



5. Jam kurioz, ashtu si 
lexuesit tanë me siguri, të 
di se çfarë bën një grua e 
bukur, e zënë, sipërmarrëse 
në kryeqytetin tonë? Si kalon 
dita e saj në thelb?
Në mëngjes kam seancat e 
trajnimit. Në orën një (13:00) 
kam një orë angleze me 
mësuesin tim të anglishtes. 
Mendoj se të mësuarit nuk 
është kurrë i mjaftueshëm, 
veçanërisht nëse ju pëlqen 
ajo për të cilën jeni duke 
mësuar. Nëse nuk kam ndonjë 
trajnim pasdite me klientë nga 
kompani të ndryshme, atëherë 
përgatitem për seancën e 
ditës tjetër, ose thjesht shkoj 
në Pazar, ose kujdesem për 
çfarëdo që duhet bërë. Pas 
kësaj, unë jam shoferi i fëmijëve 
të mi ( qesh ), i çoj në stërvitje, 
të dy e marrin shumë seriozisht 
dhe janë tepër konkurrues. 
Ndërkohë edhe unë stërvitem, 
dhe nëse nuk jam duke u 
stërvitur, dëgjoj një mësim 
italisht, online, në makinë, 
ndërsa i pres ata të mbarojnë. 
Më në fund shkojmë në shtëpi 
në mbrëmje, gatuaj darkë dhe 
bisedoj me bashkëshortin tim, 
ose ndryshe dalim për darkë 
nëse ka kohë të mjaftueshme 
(qesh).

6. Duke pasur një formim 
akademik në menaxhimin 
e projekteve, duke punuar 
si trajnere, në një mjedis 
të rrethuar nga të rritur, 
menaxherë, CEO, drejtues, 
a mendoni se komunikimi 
bëhet më i vështirë për të 
qenë i pranishëm më lart 
në shkallët e karrierës, apo 

duhet gjithmonë të jetë fokusi 
kryesor në mendjen e të 
gjithëve ata që janë në një 
pozicion më të lartë në punë?
Komunikimi i qartë dhe efektiv 
është gjithmonë një avantazh 
i madh – shkakton më pak 
keqkuptime. Besueshmëria 
është gjithashtu një “faktor kyç” 
për mendimin tim – Ne duhet 
të zotërojmë mënyrën se si 
mund të komunikojmë nevojat 
dhe kërkesat tona, në mënyrë 
që të parandalojmë konfliktet. 
Një menaxher, i cili, gjithashtu 
paraqet mire punën, mund të 
jetë një avantazh i madh po 
aq sa dhe faktorët e tjerë. Të 
treja mund të jenë shumë të 
rëndësishme dhe përcaktuese 
lidhur me atmosferën dhe 
produktivitetin e punës. 
Udhëheqja mund të mësohet; 
megjithatë, njohja e teknikave 
të komunikimit është një nga 
shtyllat e shumta bazë të saj.

7. Supozoj se duhet të 
keni rënë në kontakt me 
menaxherë dhe drejtues 
shqiptarë. A i shihni ata 
si të trajnuar mirë dhe 
profesionistë për të pushtuar 
një treg ndërkombëtar, apo 
ka ende punë për të bërë 
kur bëhet fjalë për shumë 
aspekte të mësimdhënies së 
udhëheqjes dhe menaxhimit 
në vendin tonë?
Takova disa profesionistë që 
mund të qëndronin kudo. Kam 
takuar edhe shumë njerëz 
të talentuar. Megjithatë në 
përgjithësi, pritshmëritë janë të 
ndryshme, mjaft kurse trajnimi 
dhe “stërvitje” mungojnë 
dukshëm në treg.

8. Më duhet të pyes. A po 
bëhet Tirana një qendër 
e përhershme për ju apo 
jeni një qytetare e botës që 
thotë “nuk e di se ku do të 
më gjesh më pas”? (qesh) 
Gjithashtu, a ka ndonjë 
pjatë që është e preferuara e 
Szilvias?
Unë dua që fëmijët e mi të 
mbarojnë shkollën e mesme 
këtu, dhe pastaj do të shohim…
Duke u shprehur për veten në 
këtë moment, më pëlqen shumë 
këtu. Pjatat e mija të preferuara 
janë ato  “crudo”, e këtu i bëjnë 
jashtëzakonisht mirë ( qesh 
). Jam e lumtur dhe me këtë ( 
qesh ).

9. Siç e përmenda në një nga 
pyetjet e mësipërme, ju jeni 
një grua jashtëzakonisht e 
bukur. Mendoj se të gjithë 
do të donim të dinim se 
si e mbani trupin tuaj të 
shëndetshëm dhe “fit” me 
një jetë kaq të ngarkuar? 
A ka ndonjë faktor specifik 
apo gjithçka varet nga 
jeta pozitive, ushqimi i 
shëndetshëm dhe një stërvitje 
e mirë?
Është diçka komplekse, pak 
nga çdo gjë luan një rol të 
rëndësishëm. Nuk ka asgjë pa 
njërën apo tjetrën. Së pari ju 
duhet një motivim i fortë, një 
mendim pozitiv dhe i hapur në 
lidhje me shëndetin - hani mirë, 
dëgjoni sinjalet e trupit tuaj, ky 
është një kusht për të qenë në 
gjendje të ushtroheni rregullisht 
gjithashtu. Megjithatë, faktori 
specifik është gjithmonë truri, 



mënyra se si ne e stërvitim 
ose programojmë atë. Dhe 
sigurisht mos harroni dashurinë, 
lumturinë dhe humorin, të 
paktën për mua këto luajnë 
goxha role të mëdha.

10. Cila është një këshillë që 
do t’i jepnit dikujt në lidhje me 
punën e tyre, dëshirën për të 
arritur gjëra të mëdha dhe për 
të mbajtur një mjedis rrethues 
“të plotë, të qetë, të lumtur”?
Të keni ëndrra. Pastaj 
transformojini ëndrrat në një 
qëllim. Kuptoni dhe analizoni 
hapat strategjikë për të arritur 
qëllimin tuaj. Bëni një hap të 
vogël drejt qëllimit tuaj çdo 
ditë. Dhe mos harroni të shtoni 
motivimin në këtë “recetë”. 
Këshilla ime është që të keni 
ëndrrat tuaja në përputhje me 
vlerat tuaja, ky është çelësi i 
lumturisë! Për të arritur qëllimet, 
stërvituni shumë dhe punoni me 
një trajner nëse është e mundur 
- si në palestër, ashtu edhe 
në biznes ( qesh ), pasi një 
vëzhgues i jashtëm i veprimeve 
tuaja gjatë procesit të bërjes së 
tyre, shpesh vlen qindra herë 
më shumë sesa thjesht një 
rishikim i tyre në fund.

11. Dhe për pyetjen tonë të 
fundit: Cili do të thoshit se 
është hapi juaj i radhës në 
këtë lojë të mrekullueshme të 
quajtur “Jetë”? 
Do të doja të filloja një 
mini-program trajnimi për 
adoleshentët me “Bridges 
Community Learning Center”, 
ku ata mund të mësojnë aftësitë 
aktuale, të cilat përdoren 
gjerësisht nga menaxherët 

dhe drejtuesit e kompanive 
më të mira. Kjo jo vetëm që i 
çon fëmijët më tej në arsim, 
por edhe në lundrimin e tyre 
në botën e biznesit e nëpër 
shtigjet e tyre të karrierës. Për 
më tepër, në lidhje me hapin 
tim të ardhshëm personal, në 
Pranverë do të doja të nisja 
një program të veçantë për 
drejtueset dhe lideret gra, zonjat 
të cilat janë në pozicione të 
larta menaxheriale ose ato që 
aspirojnë të jenë, dhe së fundi, 
por jo më pak e rëndësishme, 
do të doja dhe do të doja 
thellësisht, të trajnoja kompanitë 
më të mira shqiptare dhe të 
“drejtoja” edhe menaxherët e 
tyre. Shumë madje.

Faleminderit shumë zonja 
Szilvia që na mirëpritët në 
shtëpinë tuaj dhe na dhatë 
mundësinë për të realizuar 
këtë intervistë me ju. Ishte 
vërtet një kënaqësi.

Faleminderit Kostandin dhe 
gjithë ekipit të revistës “LIVING” 
që më bëtë pjesë të kësaj 
rubrike, ishit aq profesionistë sa 
mund dhe unë vetë të kërkoja. 
Ishte kënaqësia ime.

Sa të huaj, 
aq edhe shqiptarë





Për herë të parë në 
Shqipëri, vjen “FERMA 
VIP”, një patentë origjinale 
dhe prestigjioze suedezo-
norvegjeze, e realizuar 
me sukses në më shumë 
se 30 shtete të botës, me 
edicione të përvitshme, që 
kanë nisur që në 2001. Një 
super produksion për të 
cilin po punohet intensivisht 
prej kohësh, nën drejtimin e 
producentes Holta Kolaneci, 
që do të takojë shikuesin 
shumë shpejt, në ekranin 
e VIZION PLUS dhe në 
TRING me dy kanale të 
dedikuara 24/7. 

E madhe ka qenë jehona 
e deritanishme, kureshtja 

ende pa nisur, po të shumtë 
emrat që janë përfolur 
e diskutuar në portale 
apo rrjetet sociale, si 
konkurrentë, si të ftuar, apo 
si prezantues të spektaklit 
të madh. Me disa prej 
personazheve tashmë të 
zbuluar, si Bes Kallaku, 
Sinan Hoxha, Adrola Dushi, 
Çiljeta Xhilaga, por rolet 
e të cilëve janë ende të 
paidentifikuar në formatin 
novator, do t’ia lëmë 
produksionit efektin surprizë 
për të tjerë personazhe, por 

mund t’ju paraprijmë vetëm 
se i gjithë kasti që do t’i 
bashkohet edicionit të parë 
të “FERMA VIP” do të jetë 
i jashtëzakonshëm, ndër 
më të njohurit dhe më të 
dashurit e artit, medias apo 
rrjeteve sociale. 
Ky është një reality show 
ndryshe, i paeksploruar 
asnjëherë më parë në 
vendin tonë, një reality 
show që sfidon njeriun dhe 
personazhin, që sfidon 
rezistencën fizike, durimin, 
aftësinë për të mbijetuar, 
për t’u përshtatur, për të 
jetuar e bashkëvepruar në 

komunitet. Një eksperiment 
shumëdimensional që i “zbath” 
konkurrentët para shikuesit, që i 
zhvesh ata nga petku i jetës së 
përsosur dhe shkëlqimi i botës 
mondane, për të nxjerrë në pah 
të tjera tipare, që do t’i bëjnë të 
duken edhe më bukur, ndoshta 
më bukur nga sa kanë qenë 
ndonjëherë, në sytë e publikut 
që i ndjek dhe i adhuron. 
Një fermë e mirëfilltë, gjigante, e 
vendosur në mes të natyrës dhe 
tokës, për të cilat pjesëmarrësit 
do të kujdesen me përparësi. 
Një grup prej 16 konkurrentësh, 
të gjithë personazhe shumë 
të famshëm, që do të mbathin 
çizmet, do të marrin në krahë 
“kazmën e lopatën”, do të 
përveshin mëngët, do të 
pajisen me gjithë forcën dhe 
energjinë që u nevojitet dhe 
do të punojnë si çdo fermer 
tjetër, do të merren me rritjen 
e mbarështimin e kafshëve, 

do të punojnë tokën, pra, do 
të bëhen bujq e blegtorë në 
kuptimin e parë të fjalës, për 
të siguruar ecurinë e tyre në 
program, rrugëtimin drejt finales 
dhe çmimit të madh. Një aspekt 
ky që do ta bëjë këtë reality 
absolutisht më interesantin për 
t’u ndjekur, pasi në fermën e 
VIP-ave, asgjë nuk dhurohet, 
gjithçka duhet fituar me mund, 
shpeshherë edhe ushqimi dhe 
të mirat bazike të jetesës. 
Kohëzgjatja e spektaklit pritet 
të jetë rreth 90 ditë dhe çdo 
javë njëri nga konkurrentet do 
të eliminohet përmes një dueli 
kokë më kokë me një tjetër 
konkurrent, ku do të vihet në 
provë rezistenca fizike dhe 
forca dhe më pas përmes 
televotimit. Provat dhe rolet 
e personazheve do të jenë të 
shumta dhe të shumëllojshme 
dhe do t’u sigurojnë atyre 
shpërblim në ushqim apo 

imunitet nga nominimet. 
Spektakli i madh do të 
zhvillohet në dy net Prime, 
përkatësisht të hënën dhe 
të premten, drejtpërdrejt në 
ekranin e Vizion+, ndërkohë 
që pjesëmarrësit dhe jetesa e 
tyre në fermën më të famshme 
në Shqipëri do të përcillen live 
24/7 në dy kanale të dedikuara 
në platformën Tring, në cilësi 
absolute, në të gjitha paketat, 
tokësore, satelitore dhe OTT. 
Na mbetet vetëm të presim 
datën e fillimit, për të parë në 
transmetim një reality show 
revolucionar që do ta nxjerrë 
këtë zhanër televiziv në 
Shqipëri nga kornizat klishe. 
Ferma Vip, së shpejti në Vizion 
Plus dhe Tring. 

Dea Rrozhani, 
ambasadorja e teknologjisë 
botërore për Shqipërinë



E ardhmja është e bukur për të rinj 
që ndjekin pasionet dhe ëndrrat :

Tre vite kanë kaluar që 
kur Dea Rrozhani, vajza 
që kodoi aplikacionin « 

GjejZa» la Shqipërinë për të nisur 
studimet e larta në UPenn, një 
nga universitetet e njohura të Ivy 
League në Shtetet e Bashkuara 
të Amerikës.  Ajo fitoi një bursë 
të plotë dhe u nis drejt Tokës së 
Premtuar duke lënë pas trofeun 
që e bëri Shqipërinë të renditej 
e para në një konkurs botëror 
teknologjie. Prej atëherë asnjë 
ekip vajzash, si Decoders, dhe 
asnjë programuese si Dea, që 
konkurroi në Technovation Global 
nuk ia doli të përsëriste  fitoren që 
mbushi për ditë të
Tashmë, ajo është studente në 
vitin e tretë ku studion shkenca 
kompiuterike. Gjithashtu punon 
si kryeasistente mësuese për një 
nga lëndët, ndërsa gjatë verës 
punon si intern për programim/ 
inxhiniere softueri. Koha e 
saj e lirë është e kufizuar, por 
ajo përpiqet të çlodhet dhe të 
mbledhë forcat edhe në situata të 
ngarkuara pune. “Vitin e shkuar 
isha në Singapor si vullnetare e 
rekutuar nga organizatorët e First 
Global. Duhet të punonim për 
mbarëvajtjen e lojërave olimpike 
të robotikës, ku 3 vjet mora pjesë 
me ekipin kombëtar të Robotikës. 
Jo çdo ditë mund të shohësh të 
gjithë botën të përfaqësuar në 

Fotografia: Renato Hyselli

një arenë, por FIRST Global e bën 
atë në mënyrën më spektakolare 
të mundshme!» - thotë Dea dhe 
nga shkëlqimi i syve të saj kupton 
se energjia që e karakterizon nuk 
është tipar thjesht i moshës së re.

Që në vitin e parë të studimeve 
Dea ia doli mbanë të bëhej pjesë 
e ekipit të Penn Electric Racing 
një ekip prej studentësh inxhinierie 
që ndërtojnë një makinë garash 
elektrike të tipit Formula 1. “Duhet 
të bëje një test për t’u pranuar në 
ekip dhe të hyje ishte një fitore.” 
Dea, e vetmja shqiptare aktualisht 
në ekip, kujton emocionet kur 
u pranua. Sot, ajo është njëra 
prej atyre që u jep lajmin e mirë 
anëtarëve të rinj.  Dy vjet mori 
pjesë në konkursin e Formula 
SAE në Michigan, ku krijoi shumë 
përvojë dhe kujtime. «E nisa 
udhëtimin tim në ekip si pjesëtare 
e grupit të Pajisjeve Elektrike dhe 
Operacioneve, ku fitova aftësi të 
reja si qarqet dixhitale, dizajn, 
puna ekipore dhe së fundi në 
programim. Kam mësuar shumë 
dhe jam krenare që jap kontributin 
tim në ekip.» Për një kohë të gjatë, 
laboratori apo punishtja siç e quan 
ajo ishte “foleja” e saj e preferuar 
për të punuar dhe studiuar. “Të 
shohësh krijimin e një makine nga 
hapat e parë deri në fund është 
një proces i bukur. Kalon orë të 
gjata në ekip dhe shpesh duhet 
të privohesh nga ditët e pushimit, 
punon me ritmin e një afati të 
ngushtë dhe në fund shikon se ia 
ka dalë mbanë. Ndjen një ngazëllim 
të papërshkrueshëm”. Në atë 
laborator Dea krijoi edhe vathët me 
borde ku ka gdhendur incialet e saj, 
të cilat i vë gjatë garave bashkë me 
uniformën e ekipit.



Çfarë ndryshoi në 
vitin e parë për Dean, 
një shqiptare që u 
gjend në mes të një 
komuniteti të madh 
studentësh nga e 
gjithë bota? Dhe ajo 
përgiigjet : 

«Entuziazmi i parë, 
të ndihmon të mos 
biesh pre e mallit 
për shtëpinë, që 
është krejtësisht i 
pashmangshëm për 
çdo student të huaj. 
Por kjo nuk ndihmon 
për shumë gjatë. 
Unë kam udhëtuar 
më parë në Amerikë, 
por është krejt 
ndryshe të jetosh si 
studente. Duhet të 
dish të përshtatesh 
me studimet dhe me 
jetën në kampus. 
Bashkëjetesa me 
studentë nga kultura 
të ndryshme mund 
të jetë e pak e 
vështirë, por është 
shpërblyese, sepse 
mësojmë kaq shumë 
nga njëri-tjetri. Duke 
e ditur se kjo fazë e 
parë është e vështirë 
përpiqem të ndihmoj 
studentët shqiptarë 
që vijnë në UPenn, 
edhe pse ata janë të 
paktë, sepse është 
një universitet ku 
nuk është aspak e 
lehtë të pranohesh.» 

Këto vite larg 
Shqipërisë nuk e 
kanë ndryshuar 

Dean që vazhdon 
të jetë e njëjta vajzë 
altruiste si më parë. 
Mendon të ndihmojë 
sa më shumë vajzat 
që duan të futen në 
botën e shkencës. 
Për kontributin e saj 
në afrimin e vajzave 
me teknologjinë dhe 
aftësitë e saj në 
shkencë ajo sapo 
është zgjedhur në 
bordin e Shoqatës 
së Grave Inxhiniere 
të universitetit të 
saj. Disa muaj më 
parë mori pjesë në 
konferencën më 
madhe të grave në 
shkencë që u mbajt në 
Kaliforni.
Vlerësimin për 
kontributin e saj që 
tashmë i kalon kufijtë 
e shoqërisë shqiptare, 
ia njeh edhe 
Technovation Global e 
cila shkruan për Dean: 

«Kur gratë ngrihen 
për të bërë një 
ndryshim në 
komunitetet e tyre, 
ato krijojnë një valë 
ndryshimesh që 
përcillen në të gjithë 
botën». 

Është plotësisht e 
vërtetë kur hedh një 
shikim të shpejtë në 
arritjet e saj brenda 
më pak se një dekade. 
Në vitet 2016-2019 ajo 
u përfshi në ëndrrën e 
saj për të programuar. 
Ndërsa në vitet 

2019-2021 ajo u bë 
një ambasadore e 
teknologjisë botërore 
për Shqipërinë. Kur 
ishte vetem 14 vjeç 
nisi një kurs robotike 
dhe programimi për 
vajzat me mbështetjen 
e Ambasadës 
Amerikane. Falë këtij 
kursi, numri i vajzave 
që u përfshinë në 
kodim u dyfishua. 
Në vitin 2019 fitoi 
çmimin e madh 
me aplikacionin që 
i vinte në ndihmë 
vajzave dhe grave 
të dhunuara, të cilin 
e prezantoi edhe në 
Samitin e Ballkanit 
Perëndimor si një 
përfaqësuese e 
përzgjedhur nga 
UNICEF : 
 
«Fuqizimi i vajzave 
në teknologji nuk 
lidhet vetëm me 
aftësimin e tyre 
teknik, por me 
aftësimin e tyre për 
të bërë ndryshimin, 
për të zgjidhur 
problemet dhe për 
të udhëhequr në 
komunitetet ku 
jetojnë»

- thotë Dea. 
Në vitet 2018-2020 
ajo ishte pjesë e 
ekipit kombëtar 
të Robotikës, dhe 
përfaqësoi vendin në 
lojërat botëtore të First 
Global. Në garat që u 
zhvilluan në Duba,i ajo 

ishte e vetmja vajzë 
në ekipin shqiptar.  
Për performancën 
e saj të shkëlqyer, 
këmbënguljen për të 
mësuar qoftë edhe në 
mënyrë autodidakte, 
Ambasada Amerikane 
në Tiranë, e zgjodhi 
Dean që të mbante 
fjalën përshëndetëse 
në emër të Shqipërisë 
në ceremoninë e 
festës kombëtare të 
SHBA-ve 3 vite më 
parë. Ajo përfaqësoi 
rininë shqiptare si një 
model i veçantë për 
kontributin e saj në 
shoqëri.  
- Planet për të 
ardhmen ?- e pyes
- Të ndjek ëndrrën 
time.
- Cila është ajo?
- Të jem e lumtur.
- Çfarë është lumturia 
për ty?
- Të jetoj dhe 
të punoj siç ma 
do zemra, duke 
vendosur gjurmën 
time në shoqëri, – 
përgjigjet Dea.
Ajo mbyll librin ku 
zemra është një hartë 
e jetës, një bestseller 
i New York Times, 
që Dea e rrëmbeu 
sapo e pa në librarinë 
Bookland, aty ku u 
takuam dhe nisëm 
fotot për realizimin e 
këtij shkrimi.
E ardhmja është e 
bukur për të rinj që 
ndjek

Gledisi nuk 
është buçko, 
por nuk mund 

të gjente fjalë më të 
përqendruar për të 
tërhequr vëmendjen 
e të gjithë atyre që 
e njohin lezetin e 
ushqimit, pavarësisht 
luftës së një jete me 

ça kilogramë më 
tepër. Mirëpo, Gledisi 
nisi të gatuante njësoj 
si të gjithë buçkot 
e kësaj bote, duke 
ndenjur pas së ëmës 
dhe gjyshes. As nuk 
e kujton sa i vogël ka 
qenë kur grindej me 
të ëmën për të bërë 

bashkë me të një 
pjatë që i hahej edhe 
vetë. Ato e lejonin, 
kur mundeshin, por 
nuk mund ta linin një 
fëmijë pesë vjeç të 
tëhollte petë byreku, 
se nuk arrinte as 
lartësinë e tavolinës. 

Kurioziteti për të 
mësuar gatimin është 
rritur bashkë me të. 
Prandaj nuk e pati 
të vështirë kur erdhi 
ora për të zgjedhur 
mes një shkolle të 
përgjithshme dhe një 
profesionale. Ishte 
vendosur! Do shkonte 
në Itali për të mësuar 
kuzhinën. Ç’vend më 
të shijshëm mund të 
zgjidhte?! 

Megjithatë, në 
Itali ose jo, gatimi 
mësohet gjithnjë në 
tigan, duke punuar. 
Njësoj si për të gjithë, 
edhe për Gledisin, 
përvoja në restorantet 
italane ishte shkolla 
e vërtetë. Megjithatë, 

bazat i kishte marrë! 
Prandaj nuk e pati 
të vështirë të hynte 
menjëherë në temë. 
Punoi shtatë vite në 
Itali, deri sa si ç’do e 
ardhme që nuk mund 
të parashikojmë, 
pandemia e ndërpreu 
punën e gjithë globit, 
por më shumë se të 
të tjerëve, preku të 
parët shërbimet e 
ushqimit. 

Gledisi u gjend i 
vetëm, në një 
vend të huaj, pa 
plane të qarta. Çfarë 
të bënte? Interneti 
ishte rruga e vetme 
që mund ta lidhte, jo 
vetëm me familjarët, 
por edhe me të gjithë 
buçkot që, njësoj si 
ai e mijëra të tjerë, 
u duhej të rikrijonin 
veten për t’ia dalë. 
Dhe meqenëse as 
komuniteti i buçkove 
dhe as ai i llupsave 
nuk i mungojnë 
botës virtuale, nuk 
e pati të vështirë të 

Gledisi
BUÇKOJA

i famshëm i karantinës

Fotografia: Renato Hyselli
Vendndodhja: Living District

“Është më e thjeshtë për mua sepse mund t’i realizoj në shtëpi. Restoranti është 
shumë më i lodhshëm. E nisa këtë praktikë të re përpara festave të fundvitit dhe 
rezultoi shumë e suksesshme. Njerëzit donin të provonin ato që gatuaja aq sa nuk i 
përballoja dot të gjitha porositë”- tregon Gledisi.



ishte shumë shpejt 
në vëmendjen e 
dashamirësve të 
tryezës. 
Gjuha e thjeshtë, 
portreti i dashur 
dhe reçetat gjithaq 
ftuese e të lehta 
në përgatitje, e 
bënë më të lehtë 
zgjerim in e numrave 
në Instagramin 
e Gledisit. Fjalët 
që gjeti për të 
përshkruar produktet 
me fjalë popullore 
krijuan famlijaritetin 
me ndjekësit që 
po shtoheshin çdo 
ditë e më shumë. 
Gledisin nuk e 
shqetësonte fare 
gjetja e reçetave 

të reja, realizimi 
i tyre aq më pak, 
kështu që edhe 
me përmirësimin e 
vetes në punimin 
e videove, ia doli 
të bëhej kryefjala 
e Instagramit, sa 
i përket gatimit. 
Dhe si të gjithë, ata 
që jetojnë jashtë 
Shqipërisë ça më 
tepër, në këtë fazë, 
kur ndjeu e mori një 
vëmendje që nuk e 
kishte njohur, Gledisi 
mendoi të kthehet në 
Shqipëri. Impenjimin 
në restorant, me orë 
të zgjatura në punë e 
tejlodhje fizike, nuk e 
donte. Gjeti një rrugë 
të mesme që të ishte 

sërish aty, me videot 
e tij gazmore e të 
dobishme, por edhe 
të lidhej me buçkot 
përmes asaj çfarë 
gatuan konkretisht, 
jo vetëm përmes 
imazhit. Ëmbëlsirat 
janë rruga më e 
sigurt! I pëlqejnë të 
gjithë dhe nuk kanë 
nevojë për një ekip 
të tërë.

Sot, ka vendosur 
dy ditë të çaktuara 
për shpërndarjen 
e porosive dhe i 
menaxhon vetë 
oraret e kohën e 
tij, të ndarë tashmë 
mes marketingut 
dhe ëmbëlsirave. 

Videot dhe kontakti 
me ata që e kthyen 
në pak kohë në 
një perzonash të 
famshëm, vijojnë 
të jetë prioriteti i 
planeve të Gledisit, 
vetëm se tani do t’i 
realizoj në natyrë, 
krejt ndryshe nga 
hapësira e ngushtë 
që mundohej të 
sajonte në shtëpinë 
e tij. Tani për tani do 
të jetë në Shqipëri, 
por nuk harron t’i 
kthejë sytë edhe nga 
Italia. Kush nuk do t’i 
kthente?!

Dr. Gera Tagani sjell në klinikën e saj mes shumë shërbi-
meve dhe trajtimeve, edhe ekspertizën e specialistëve 
më të mirë në mjekësinë e gjumit në Shqipëri me një 

qasje inovative për shëndetin e gjumit. Duke jetuar dhe studi-
uar në SHBA, Dr. Tagani njohu mirë këtë lloj mjekësie, duke 
konstatuar edhe një boshllëk thelbësor në kujdesin shënde-
tësor në vendin tonë për sa i takon çrregullimeve të gjumit. 
Pacientët shpesh i drejtohen klinikës së saj duke ia atribuuar 
shqetësimin e gërhitjes problemeve të hundës. Ndaj Dr. Gera 
mendoi të pasurojë specialitetet në klinikën e saj duke theksu-
ar nevojën për ndërgjegjësim dhe kujdes të specializuar, por 
edhe rëndësinë e trajtimit të menjëhershëm të këtyre çësht-
jeve, pasi krijojnë probleme, që variojnë nga lodhja e ditës dhe 
vështirësitë e përqendrimit deri tek ato më serioze, të natyrës 
kardiovaskulare. Ky shënon një moment kyç për Shqipërinë, 
ku integrimi i praktikave të avancuara të gjumit synon të trans-
formojë peizazhin e kujdesit shëndetësor.

Revolucionarizimi
I SHËNDETIT TË GJUMIT

Intervista e parë ekskluzive në Shqipëri mbi apnenë e gjumit, pajisjet 
e gërhitjes dhe praktikat e ekspertëve të gjumit me Dr. Gera Tagani

Intervista per Apnenë

1. Dr. Gera, nuk na ndodh shpesh të flasim për shëndetin e gjumit dhe sidomos me 
një mjeke të kirurgjisë plastike. Si ndodhi lidhja juaj me kujdesin shëndetësor në 
çrregullimet e gjumit?
Si një specializante e kirurgjisë plastike, e angazhuar aktualisht në një specializim për 
mikrokirurgji në Universitetin Stanford në San Francisko, kam përshkruar një udhëtim 
unik profesional e studimor me sfond mjekësinë estetike për shtatë vjet. Gjatë kësaj kohe, 
pacientët më janë drejtuar shpesh, jo vetëm duke kërkuar përmirësime në estetikën e 
fytyrës, por edhe duke u përballur me shqetësime përtej fushës së kirurgjisë plastike. 
Çuditërisht, individët që mendojnë rinoplastikën, shpesh më pyesin nëse adresimi i 
aspekteve estetike të hundës së tyre mund të lehtësojë njëkohësisht çështje funksionale si 
gërhitja.

2. Dhe çfarë përfundimi arritët nga ky vëzhgim?
Ajo çfarë konstatova qysh në krye qe një nevojë e paplotësuar përgjatë ekspertizave lidhur 
me gjumin, pasi shumë paciente femra më kërkonin udhëzime në lidhje me problemet 
e gërhitjes së burrave të tyre. Shumë prej tyre mendonin se estetika e hundës mund të 
ndërlidhej me probleme të tjera, si polipet (mish i huaj ne hundë) të njohura edhe si sinuset, 

duke krijuar një keqkuptim 
jo të vogël mbi lidhjen mes 
vështirësisë në frymëmarrje 
dhe gërhitjes. Shpejt kuptova 
një boshllëk në kujdesin e 
specializuar për problemet 
që lidhen me gjumin në 
vendin tonë, ndaj i hyra një 
misioni për të prezantuar, 
nëpërmjet bashkëpunimeve 
në klinikën time edhe 
mjekësinë e gjumit në 
Shqipëri.

3. Atëherë më konkretisht, 
çfarë është apneja e 
gjumit?
Apneja e gjumit është 
një gjendje gjatë së cilës 
pacientët shfaqin episode, 
ku u ndërpritet frymëmarrja 
për 20-30 sekonda ndërsa 
flenë. Në bazë të numrit të 
episodeve brenda një ore 
bëhet një klasifikim i niveleve 
të apnesë, të cilat janë: 
Mild (e lehtë), Moderate (e 
moderuar) dhe Severe (e 
rëndë).

4. A është kjo një gjendje 
që mund të sjellë 
komplikacione të tjera në 
organizëm?
Në bazë të informacionit nga 
mjekët më të mirë specialistë 
mund ta pohoj me siguri se 
apneja e gjumit mund të 
sjellë komplikacione të tjera 
në organizëm, duke përfshirë 
probleme kardiovaskulare, 
probleme me nivelin e 
kolesterolit, diabet të Tipit 
2 dhe të tjera lidhur me 
frymëmarrjen.

5. Kur mund të dyshojmë 

se kemi apne?
Mund të themi se faktorët 
e parë të cilët na bëjnë të 
mendojmë se kemi të bëjmë 
me apne janë: 
- Gërrhitje të vazhdueshme 
dhe shpeshta gjatë natës.
- Lodhje dhe mungesë 
energjie gjatë ditës.
- Zgjim të vazhdueshmëm 
gjatë natës dhe shpesh herë 
me ndjesinë e mbytjes.
- Shtim i rrahjeve të zemrës 
gjatë gjumit. 

6. Si mund ta 
diagnostifikojmë këtë 
gjendje? 
Në vijim të misionit tim për të 
prezantuar edhe mjekësinë 
e gjumit në Shqipëri, unë 
prej kohësh po bashkëpunoj 
me emrat më të mirë në 
SHBA për të realizuar këtë 
proces në klinikën tonë. Por 
për t’ju përgjigjur pyetjes, 
nëse rezultati i testit të gjumit 
tregon se pacienti ka apne 
ndiqen dy mënyra:
1.Trajtimi me anë të CPAP 
e cila është një maskë që 
vendoset vetëm gjatë natës 
dhe fryn ajër në rrugët e 
frymëmarrjes për ti mbajtur 
ato të hapura gjatë natës. 
CPAP është zgjedhja e 
parë në trajtimin e apnesë 
në nivelin Severe (më 
shumë se 30 episode në 
1 orë), por për një pjesë të 
madhe të pacientëve është i 
parehatshëm.
2.Trajtime alternative të cilat 
aplikohen në pacientë të 
cilët nuk mund të mbajnë 
dot maskën CPAP dhe që 
bëjnë pjesë në nivelet Mild 

dhe Moderate (më pak 
se 30 episode në 1 orë). 
Në këtë grup përfshihen: 
Aparatura Orale, ndërhyrje 
kirurgjikale, rënie në peshë 
dhe pozicioni i gjumit. Ndër 
të cilat më efikase është 
aparatura orale, të cilën 
ofrojmë tashmë edhe në 
klinikën tonë. Ndërhyrja 
kirurgjikale është një zgjidhje 
e përkohëshme e apnesë 
sepse pas disa vitesh 
shfaqet sërisht dhe në 
shumicën e rasteve në nivele 
më të larta.

7. A mund të themi se 
çdokush që gërrhet ka 
apne? 
Jo çdo person që gërhet 
ka apne, por nëse kjo e 
fundit bëhet e vazhdueshme 
mund të jetë një shenjë, 
sidomos nëse shoqërohet 
me simptoma të tjera si ulja 
e nivelit të energjisë përgjatë 
ditës.

8. Cila gjini dhe grupmoshe 
është më e prirur ndaj 
kësaj sëmundje/gjendje? 
Apneja e gjumit mund të 
prekë këdo, por është më 
e shpeshtë tek meshkujt 
dhe tek personat mbipeshë. 
Gjatë konsultave në klinikën 
tonë, specialistët e fushës 
kanë mjekuar edhe rastet 
e fëmijëve dhe grave që 
gërrhasin gjatë natës, por 
siç e përmenda më herët, 
kjo nuk do të thotë se vuanin 
domosdoshmërisht nga 
apneja. 

9. Cilat jane metodat që 

përdoren për kurimin e saj në 
klinikën tuaj? 
Metodat e trajtimit në kliniken 
tonë bëhen në mënyrë të 
personalizuar për secilin 
pacient. Pasi kryhet konsulta 
me specialistin dhe vlerësimi 
i ekzaminimeve, që pacientët 
mund të kenë kryer, me anë 
të skanerit 3D merren masat 
e dhëmbëve dhe pozicionet 
e kafshimit. Masat e marra 
dërgohen në laboratorët në New 
York dhe përgatitet aparatura 
për secilin nga pacientët. 
Pas prodhimit, aparatura 
tërhiqet në klinikën tonë, ku 
falë specialistëve të shkëlqyer 
shpjegohet me detaje 
dhe njëherë përdorimi 
dhe mirëmbajtja e saj. 
Pacientët janë në kontakt 
të vazhdueshëm me 
stafin e klinikës për çdo 
pyetje dhe informacion të 
nevojshëm. 

10. Si është pritur 
kurimi dhe cili 
qene rezultati tek 
pacientët e trajtuar?
Të gjithë pacientët 
që kanë marrë aparaturën 
referojnë se ditët e para të 
përdorimit u është dashur 
të ambientohen pak me 
vendosjen e saj. Rezultatet 
janë të dukshme që javën e 
parë me një ulje 50-60% të 
gërrhitjes, gjumë të rehatshëm 
dhe ndihen shumë energjik 
gjatë ditës. Aparatura vjen 
me 4-5 nivele avancimi dhe 
pacientët e ndalojnë përdorimin 
në pozicionin, që e redukton 
gërrhitjen me 90% dhe 
ndihen se bëjnë gjumin më të 
rehatshëm. 

11. Nga vjen ekspertiza, që 
trajton këto raste në klinikën 
tuaj, meqë në Shqipëri, kjo 
shëndetësi e gjumit nuk është 
e përhapur?
Duke qenë larg prej studimeve 
e specializimeve për një 
periudhë të gjatë, nuk isha e 
informuar për disponueshmërinë 
e specialistëve të gjumit në 
Shqipëri. Jam dëshmitare 

e një numri 

të madh pacientësh, që 
shprehnin shqetësime për 
lodhjen kronike, mungesën 
e energjisë dhe apnenë e 
padiagnostikuar të gjumit, 
ndaj u bëra e vetëdijshme 
mbi nevojën urgjente për 
mjekë të përkushtuar të gjumit 
në sistemin tonë të kujdesit 
shëndetësor. Për klinikën 
tonë, ky lloj shëndeti është 
mision, ndaj kemi përzgjedhur 
aparaturën më të mirë dhe 

mjekët më cilësorë. Specialisti i 
gjumit vjen një herë në muaj në 
Shqipëri nga SHBA-ja në data 
të përcaktuara për konsulta dhe 
matjet me aparaturë.

12. Dr. Gera, në fund kam 
një kureshti, me kaq shumë 
angazhime në fushën e 
kirurgjisë plastike, pse 
vendosët të adresoni edhe 
këto probleme funksionale? 
Vendimi për të rikthyer këtë 
ekspertizë në Shqipëri buron 
nga një angazhim imi konstant 

për të trajtuar aspektet 
e shumëanshme të 
shëndetit. Qëllimi im 

kryesor është që individët të 
marrin kujdes të plotë si për 
shqetësimet estetike ashtu 

edhe për ato funksionale, 
sa herë i diagnostikoj në 
konsultat e mia. Dhe klinika 

jonë ofron morì shërbimesh me 
bashkëpunime ndërkombëtare.

13. Si çdo gjë e re normalisht 
pritet me skepticizëm dhe 
me pyetjen: A është vërtet e 
efektshme kjo aparaturë? 
E mirkuptoj çdo dyshim. Fillimi 
ka qënë i vështirë pasi duhej 
të informohej çdo pacient 
për problematikën, që është 
apneja e gjumit, e më pas 
aparaturën që mundësonte 
trajtimin e saj. Gjatë 3-4 
ditëve të para pacientët hasin 
pak vështirësi në mbajtjen e 
aparaturën pasi ende nuk janë 
mësuar, por pas javës së parë 
pacientët mësohen dhe shohin 
përmirësim të dukshëm në 
cilësinë e tyre të gjumit. Por në 
çdo rast mbeten në kontakt me 
mjekun specialist, pranë klinikës 
sonë.

